
Õđđmi ǩeʹttemõš 

Vuäppõõzz õđđmi keʹttmõšše: 

Õđđmid keeʹttet puõccu jueʹlǧǧtaautin, mõõk lie tabdd, njiccnjõs,vuârgg da čueǯǯam.  

Ǩeʹtted laaʹvje taabd da čueǯǯam. 

Õđđmivuiʹm õõutâst vuäitt ǩeʹtted še čeäppädvueʹččid leʹbe vuõivvaž da moʹttmešt še kõʒʒkääʹvid. 

Seämmäst vuäitt še kumppâsted. 

Õđđmid voʹddâtte väʹldded teʹl ko äʹhtte juõljid da väʹldde kammsid. Õđđmid õlgg puʹttsted; 

väʹldded sõhhsmid meädda da põõssâd, leʹbe kuäʹrdsted sõhssmid. 

Ǩiʹemnn kannat leeʹd šõõrâb, aainas 5 -10 leʹttraž. 

Vuõʹste lääʹvje piijjad kõlmmčäcca vueʹǯǯid tuõlddad. Õđđmid õlgg piijjâd ǩeâʹmmna eman vuõǯǯi 

tuõʹlddjem maŋŋa. Õđđâm kâʹpšše jiannai sõõrǥab ko vueʹǯǯ, tõid taaʹrbaž ǩeʹttet nuʹt 20 minoot, 

ǩeʹttet vuõʹste nuʹbb ǩiešš da joorǥlatted õđđâmtääut nuuʹbbiǩeeʹjji. 

Teʹl ko vueʹǯǯ, koot lij õđđâmǩeeʹjjest, lij kõpššâm, de õõđ še lij teʹl kõpššâm.  

Vueʹǯǯ kõpššâm vuäitt taʹrǩǩeed čuõpsteeʹl kooska vueʹǯǯǩeeʹjjest. Jos vueʹǯǯ ruâpssai, de õõđ 

iʹlleäkku võl ǩõrggnaam, leša jos vueʹǯǯ lij kõpššâm de õõđ še lij. 

Õõđđ ko lij kõpššâm, de väʹldded õđđâmtaautid ǩeeʹmnest meädda da uʹvdded siõmmna čuäckkad, 

štõ vuäitt tääut čiõcckâd.  

Õđđmid feʹrttai čiõcckâd jõnn-neeiʹbin õđđâmtähttǩeeʹjjest kuvddân. Čoocka âʹlnn lij pueʹrr 

luõddjed õđđâmtääut. Õđđâm da vueʹǯǯ lij pueʹrr poorrâd håʹt mâka õõutâst leeiʹbin. 

 

Juõʹǩǩ åʹrnn da oummin še lie jijjâs nääʹl õđđmi ǩeʹttmest, nuʹt štõ vuäppõõzzin vueiʹtte leeʹd 

siõmmna jeʹrsnaʹllšem variâânt. 

 

Tät vuäʹppstõs lij ǩeʹrjtum Maarit-Anni Länsman, Angelist vuäʹppõõzz mieʹldd, nuõrtsääʹmäs 

šiõttʼtõõđeeʹl.  

 

 

 


